Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
«Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կառավարման պայմանագրի ժամկետը երկարաձգելու մասին»  Հայաստանի Հանրապետության կառավարության որոշման նախագծի ընդունման վերաբերյալ
Անհրաժեշտությունը` «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կառավարման պայմանագրի ժամկետը երկարաձգելու մասին»  Հայաստանի Հանրապետության կառավարության որոշման նախագծի նախապատրաստման համար հիմք է հանդիսացել 2009թ. հուլիսի 14-ին ՀՀ տարածքային կառավարման նախարարության ջրային տնտեսության պետական կոմիտեի և «էմ Վի Վի դեկոն Ջի էմ բի էյջ», «էմ Վի Վի էներջի էյ Ջի» և «Էյ-Ի-Ջի-Սերվիս» ընկերությունների կոնսորցիումի միջև կնքված «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կառավարման պայմանագրի դրույթները, համաձայն որի կոմիտեի և Գերմանիայի դաշնային հանրապետության տնտեսության զարգացման բանկի (KfW) համատեղ որոշման դեպքում 3-րդ պայմանագրային տարվա ավարտից հետո պայմանագիրը կարող է երկարաձգվել լրացուցիչ 1 տարով:  
Ընթացիկ իրավիճակը և խնդիրները` Կառավարման պայմանագրի երկարաձգման հարցի վերաբերյալ Ջրային տնտեսության պետական կոմիտեի, KfW բանկի և պայմանագրային կառավարչի միջև տեղի ունեցած քննարկումների արդյունքում`

1. նպատակահարմար գտնվեց կառավարման պայմանագիրը երկարաձգել 17 ամսով` մինչև 2013թ. դեկտեմբերի 31-ը, ինչը իր հերթին թույլ կտա նաև ապահովել կառավարչի հետագա ֆինանսատնտեսական գործունեության և հաշվառման համապատասխան ձևակերպումն ըստ ֆինանսական տարիների, ինչպես նաև բացառել կրկնակի աուդիտի անցկացումը,

2. ընդունելի համարվեց կառավարման պայմանագրի գործողության երկարաձգվող ժամանակահատվածի համար պայմանագրային կառավարչի կողմից ներկայացված ֆինանսական առաջարկը` 1,39 միլիոն եվրո գումարի չափով:  
Համաձայն KfW բանկի ս.թ. հունիսի 5-ի գրության` կառավարման պայմանագրի գործողության երկարաձգվող ժամկետի ֆինանսավորումը կիրականացվի բանկի կողմից տրամադրվող դրամաշնորհային միջոցներից: Միևնույն ժամանակ պայմանագրի շրջանակներում առաջացող հարկային պարտավորությունների ֆինանսավորումը կիրականացվի Հայաստանի Հանրապետության կառավարության համաֆինանսավորման միջոցներից:
Տվյալ բնագավառում իրականացվող քաղաքականությունը` «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների առավել արդյունավետ կառավարման ապահովում` միջազգային օպերատորի ներգրավմամբ:
Կարգավորման նպատակը և բնույթը` Որոշման նախագծի կարգավորման նպատակը պայմանավորված է «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների առավել արդյունավետ կառավարումն ապահովելու անհրաժեշտությամբ:

Նախագծի մշակման գործընթացում ներգրավված ինստիտուտները և անձինք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 

Ակնկալող արդյունքը` Որոշման նախագծով նախատեսվում է լիազորել ՀՀ տարածքային կառավարման նախարարության ջրային տնտեսության պետական կոմիտեի նախագահին` պայմանագրի գործողության ժամկետը մինչև 2013 թ. դեկտեմբերի 31-ը երկարաձգելու համար:
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան






